
homoeloey ka ’alipa’

haba:an So: kakiSka:atan patae’aes maSangay ila, yami korkoring ma’
lobih kilapa: ray taew’an ni baki’. sa’sa’ih ka hahila: tani minminatini’
rima’ ’ila hato: marmaraw homoeloey ka ’alipa’, aehae’ hahila: monpoSal
manakiS rima’ ray koko:ol kin hopay!

haba:an korkoring ’ana ’okay kiSka:at *akoey mina ka kapatawawen.
ririm’aenan ’1’ini’1 6 kaSepe:an ’oya’ mowa:1’ ila tomi’itol Sa’ “’in’itol ila!
Sa’ila timasa’, Sasapoeh ka repe:! monkaekamoeh min’itol yako,
So: ’okay ’in’itol makSa’ ka’angangen ni ’oya’!

kakhayza’an mamowa’ ka pazay, haba:an So: kipazay ila, yami
korkoring kamatatilhachael Somobowaw ka kinipazay ’ini mama’ ray
kapaSbetan am pahoroS ka ka:mez. So: ma’ngel o ’angangen noka tatini’!

ka:mez ’alibihin pahila:en ray rape:. hae:wan ila toktoklon hemeken
noka ka’pa’, ririm’aenan ’altikalen hawaren ’achae’ ra:an ’achae’ ra:an
pahila:en. ’achae’ kaSepe:an pahinibihin. nakhara *okik honaehnge:

(1%

bazae’en hi koko’ *okay omo’oe: ila “’am’amoeh pahinibih ka pazay!

9

hayno’ ila...” sa’sa’ih ka hahila: mahila: ka pazay tomoktokol ka

pazay. haba:an hila:an kama’om’omoral So: ’okay kita’ ma’gel tomokol,
hemek ka pazay. pazay ’oralen yami ni koko’ okay o ’angangen ’oyaeh!

koko’ ’okay ki yaba’ ’omangang nanaw ’okay Sebet! ’oya’ ’angiS! siya
So: b1’1i: mar1” hawaw SiSawik ’iniya’om miyahaehae:ae’ mam homangih!
kita’en ’ae’ay pezngesen ila! ana ’ang’angangen Sebeten noka tatini’, yami
korkoring nakhara ’okik tikot, honha:i’ ma’ sawa’ ila rima’ ila Siyae’
kil aehael.

hini ma’an kina:at ni ’oya’ ma’an pinabnabih. siya maSriyae’ a tomal
hi ka’oya’, kayaba’ ki kakoko’ nisya. ’isa:a’ manabih nisiya ray ’ima
korkoring ka kin’1’1yaeh. yako somingozaw hi ’oya’ “So’o
minkoringan, ’ampowa’ rima’ homoeloey ka ’alipa’? achae’ hahila:
monpoSal manakiS rima’ koko:ol ’okik hopay ay? ’oya’ Sa’
“’ampowa’ ’okik hopay! honay taew’an rengreng ’angangen ni koko’,
yaba’. nak’ino’ So: ’okay kita’ o Sawikin ni ’oya’, hiya’ ’am honay
taew’an? sa’owaz o yako So: ni ’oya’ takhini’in yako ma’ kayni.

sa’owaz kakhayza’an kamakiSka:at haba:an maSangay ’okik Sapang

minaSangay, kin ’akoey kapatawawen. ’i:wa’ oya’ komoSa’ kin hopay!

